
A.L. 14 tal-2016

ORDINANZA TAD-DWANA
(KAP. 37)

Regolamenti tal-2016 li jemendaw ir-Regolamenti tad-Dwana

BIS-SAĦĦA tas-setgħat mogħtija bl-artikolu 80 tal-Ordinanza
tad-Dwana, il-Ministru għall-Finanzi għamel ir-regolamenti li ġejjin:-

Titolu u skop.

L.S. 37.05

1. It-titolu ta’ dawn ir-regolamenti hu r-Regolamenti tal-2016
li jemendaw ir-Regolamenti tad-Dwana, u dawn ir-regolamenti
għandhom jinqraw u jiftiehmu ħaġa waħda mar-Regolamenti tad-
Dwana, hawn aktar ’il quddiem imsejħa "ir-regolamenti prinċipali".

(2) Dawn ir-regolamenti huma promulgati fid-dawl tal-
artikolu 5 tal-Kodiċi Doganali Komunitarju (ir-Regolament tal-
Kunsill (KEE) Nru 2913/92 tat-12 ta’ Ottubru 1992) u kull liġi
sussegwenti li tissostitwixxi dak il-Kodiċi.

Iżid Taqsima 
ġdida mar-
regolamenti 
prinċipali.

2. Minnufih wara t-Taqsima X tar-regolamenti prinċipali,
għandha tiżdied it-Taqsima ġdida li ġejja:

"Taqsima XI
Awtorizzazjoni sabiex wieħed jaġixxi bħala 

rappreżentant tad-Dwana
Rappreżentant 
tad-Dwana.

57. (1) Kull persuna li hija stabbilita
f’Malta tista’ taġixxi bħala rappreżentant tad-
dwana f’Malta, sakemm tissodisfa r-rekwiżiti
kollha stabbiliti f’din it-Taqsima ta’ dawn ir-
regolamenti.

(2) Din ir-rappreżentanza tista’ tkun
kemm diretta, f’liema każ ir-rappreżentant tad-
dwana għandu jaġixxi f’isem u għan-nom ta’
persuna oħra, jew indiretta f’liema każ ir-
rappreżentant tad-dwana għandu jaġixxi fil-
kapaċità tiegħu jew f’ismu iżda għan-nom ta’
persuna oħra.

(3) Ir-rappreżentant tad-dwana għandu
jiddikjara jekk huwiex qiegħed jaġixxi bħala
rappreżentant dirett jew indirett f’kull
dikjarazzjoni lill-awtoritajiet tad-dwana.

(4) Rappreżentant tad-dwana għandu
jimla l-prokura li tinsab fir-Raba’ Skeda, li turi
s-setgħa mogħtija lilu mill-persuna
rappreżentata u li turi wkoll it-tip ta’
rappreżentanza li għażel f’kull dikjarazzjoni
lid-dwana.

(5) L-awtoritajiet tad-dwana jistgħu
jitolbu mill-persuni li jgħidu li qegħdin jagixxu
bħala rappreżentanti prova tas-setgħa mill-
persuna rappreżentata.

Applikazzjoni 
għal 
awtorizzazzjoni.

58. Il-persuna li tapplika għall-
awtorizzazjoni sabiex taġixxi bħala
rappreżentant tad-dwana għandha:

(a) timla l-Formula 13 li tinsab
fir-Raba’ Skeda tar-regolamenti
prinċipali u tippreżentaha lill-awtoritajiet
tad-dwana;

(b) tipprovdi ċertifikat tal-
kondotta reċenti;

(ċ) tippreżenta prova ta’
attendenza ta’ kors ta’ taħriġ fl-użu tas-
sistemi tal-IT tad-dwana ta’
importazzjoni u esportazzjoni jew
tippreżenta prova ta’ esperjenza
adegwata  fl-użu tas-sistema;

(d) tipproduċi depożitu ta’ flus
korrenti jew garanzija bankarja ta’ erba’
mija u sitta u sittin euro (€466) favur id-
Direttur Ġenerali tad-Dwana, li
għandhom jittieħdu lura mill-awtoritajiet
tad-dwana f’każ ta’ telf ta’ dazju jew
taxxi oħra pagabbli lill-awtoritajiet tad-
dwana, f’dikjarazzjonijiet fejn dak ir-
rappreżentant tad-dwana kien involut; u

(e) tippreżenta ċertifikat oriġinali
tal-VAT.

Awtorizzazzjoni. 59. Din l-awtorizzazjoni taħt dawn ir-
regolamenti tagħti d-dritt lir-rappreżentant tad-
dwana li jippreżenta dikjarazzjonijiet
elettroniċi u manwali ta’ importazzjoni u
esportazzjoni f’isem persuna oħra jew f’ismu,
iżda ma tagħtix id-dritt lir-rappreżentant tad-
dwana li jgħabbi, jew iħott u jġorr merkanzija
ġewwa jew minn żoni tad-dwana.

Iżid formuli 
ġodda fir-Raba’ 
Skeda.

3. Minnufih wara l-Formula 12 li tinsab mar-Raba’ Skeda tar-
regolamenti prinċipali, għandhom jiżdiedu l-Formuli ġodda li ġejjin:

Operatur 
ekonomiku 
awtorizzat.

60. Rappreżentant tad-dwana stabbilit
f’Malta li jissodisfa l-kriterji ta’ operatur
ekonomiku awtorizzat jista’ jaġixxi bħala
rappreżentant tad-dwana fi Stat Membru ieħor.

Persuni li jonqsu 
milli jiddikjaraw 
li qegħdin 
jaġixxu bħala 
rappreżentanti 
tad-dwana jew li 
ma jkollhomx is-
setgħa li jaġixxu 
bħala 
rappreżentanti 
tad-dwana.

61. (1) Persuni li jonqsu milli
jiddikjaraw li qegħdin jaġixxu bħala
rappreżentanti tad-dwana jew li jiddikjaraw li
qegħdin jaġixxu bħala rappreżentanti tad-
dwana mingħajr ma jkollhom is-setgħa li
jagħmlu dan għandhom jitqiesu li qegħdin
jaġixxu f’isimhom stess.

(2) L-artikolu 79 tal-Ordinanza għandu
japplika għal din it-Taqsima ta’ dawn ir-
regolamenti fir-rigward tar-reati u l-pieni
msemmijin fiha.

Sid tal-
merkanzija jista’ 
jippreżenta 
dikjarazzjonijiet 
personalment.

62. Ebda ħaġa f’dawn ir-regolamenti
m’għandha żżomm lis-sid tal-merkanzija milli
jippreżenta d-dikjarazzjonijiet personalment.".

"Formula 13
(Taqsima XI)

Applikazzjoni biex taħdem bħala rappreżentant tad-Dwana

DETTALJI TAR-RAPPREŻENTANT

NUMRU TAL-EORI/VAT: __________________       

ISEM TAR-RAPPREŻENTANT: ________________________________

INDIRIZZ: ___________________________________________________

_______________________________ KODIĊI TAL-POSTA: __________

Tel: ______________________ FAX: ______________ 

E-mail ________________________

Għandek xi esperjenza fis-Sistema tal-Kompjuter tad-Dwana? Iva Le

Attendejt għal xi taħriġ fuq il-proċeduri ta’ l-importazzjoni/
esportazzjoni? Iva Le

Inti konxju/a tal-obbligi tal-Kodiċi tad-Dwana tal-Komunità
fir-rigward ta’ rappreżentanza f’isem partijiet terzi? Iva Le

Tkun teħtieg aktar minn isem wieħed tal-login? Iva Le

Awtorizzazzjoni biex taħdem bħala rappreżentant tad-Dwana ma tagħtik l-
ebda dritt li tgħabbi/tħott f’żona kkontrollata tad-Dwana f’isem partijiet
terzi.

DETTALJI TAL-INDIVIDWU GĦALL-UŻU UFFICJALI

User Name

User 1

Isem u kunjom: ____________________________________

Numru tal-karta ta’ identità: ________ Firma.: _____________________     

User 2

Isem u kunjom: ___________________________________

Numru tal-karta ta’ identità: ________ Firma.: _____________________     

Firma…………… Data…………………..

Customs
Electronic
System Applikazzjoni biex taħdem bħala

rappreżentant tad-Dwana

VERŻJONI ELETTRONIKA



B  229
B 229

Formula 14
(Taqsima XI)

Prokura biex taġixxi bħala Dikjarant jew Rappreżentant tad-Dwana 
f’isem terza persuna

Jiena .......................................................................................................... (i)

Awtorizzat biex niffirma f’isem

A (isem) ...................................................... (EORI/VAT) .............................
(ii)

Naħtar lill-

Kumpannija/Persuna ..................................... (EORI/VAT) .................... (iii)

Biex jaġixxi f’isem id-ditta hawn fuq imsemmija fl- ‘A’,  fil-kapaċità ta’
Rappreżentant Dirett  skont l-Artikolu 5 tar-Regolament tal-Kunsill (KEE) Nru
2913/92 u l-Artikolu 18 tar-Regolament tal-Kunsill (UE) Nru 952/2013.

Biex jaġixxi f’isem id-ditta hawn fuq imsemmija fl- ‘ A’, fil-kapaċità ta
Rappreżentant Indirett  skont l-Artikolu 5 tar-Regolament tal-Kunsill (KEE) Nru
2913/92 u l-Artikolu 18 tar-Regolament tal-Kunsill (UE) Nru 952/2013.

Agħżel kemm it-tnejn jew waħda minn dawn l-għażliet, fuq imsemmija.

Din il-ħatra tapplika b’effett mid-data tal-iffirmar sad-data meta tiġi
mwaqqfa mid-ditta msemmija hawn fuq.

Nota:

Skont il-Kodiċi tad-Dwana preżenti u l-Kodiċi tad-Dwana futur tal-Unjoni
Ewropea, ir-Rappreżentant Dirett jaġixxi f’isem u għan-nom ta’ persuna oħra.
Fir-rigward tad-dikjarazzjonijiet ta’ importazzjoni / esportazzjoni,  l-importatur /
esportatur  ikun responsabbli lejn id-Dwana għal kull dejn li jirriżulta mid-
dikjarazzjoni li ssir.

Ir-Rappreżentant Indirett jaġixxi f’ismu jew f’isimha iżda għan-nom ta’
persuna oħra. Fir-rigward ta’ dikjarazzjonijiet ta’ importazzjoni / esportazzjoni, ir-
rappreżentant u l-importatur / esportatur flimkien ikunu responsabbli għal kull dejn
lejn id-Dwana li jirriżulta mid-dikjarazzjoni li ssir.

Firma: ................................... Numru tal-Karta ta’ Identità ............................

Grad/Kariga: .......................................................................

Data: ..................................................

(i) Isem il-persuna li tiffirma. Għandu jkollu l-awtorità li jiffirma f’isem l-
importatur / esportatur

(ii) L-isem legali u numru tal-EORI/VAT tal-importatur jew l-esportatur

(iii) L-isem legali u numru tal-EORI/VAT tar-rappreżentant jew agent".

